
WAYS  OF IMPROVING EMPLOYMENT AMONG YOUNG PEOPLE

Abstract. Recent statistics of young people employed in the labor market are a 
reflection of the society. In the course of employment among young people, there is a 
lack of experience, the relationship between the training of specialists and employers 
is still formal, the strict requirements of the state for retraining courses, and the 
lack of protection of the interests of young people at work. To examine this issue 
fundamentally, it is necessary to study the current employment model. This paper 
reviews the definition of youth and analyzes experiences abroad. The article focuses 
on the threshold age of the concept of "youth" in foreign countries. In addition, 
foreign employment programs are analyzed. The main goal of the study is to analyze 
the current state of youth employment by studying the youth unemployment model 
and to proffer ways of improving the youth employment model in the region based on 
international experience and the features of the regional labor market. To determine 
the relative stability of the research methodology of the work on the basis of 
statistical data, to propose the introduction of advantages into the Kazakhstan system 
based on foreign experiences through SWOD analysis. Making methodological 
conclusions using scientific methods of general research. To achieve the objective of 

the study, youth employment was analyzed, and programs proposed by international 
organizations such as the International Labor Organization (ILO) and the European 
Union showed that there are different ways to solve youth employment problems. 
Based on the analysis and taking into account the international experience, the 
establishment of a consultation with employers on the improvement of the youth 
employment model in Aktobe region, the formation of independent trade unions that 
protect the interests of young employees and implement their proposals, this can be 
the basis for further research and practical implementation.

Keywords: Labor market, Employment, Youth practice, Labor exchange, 
Employment models, European, American, Scandinavian

article.

Аннотация. Соңғы уақыттағы еңбек нарығында жұмыспен қамтылған 
жастардың статистикасы қоғамға ой салады. Жастар арасындағы жұмыспен 
қамту барысында тәжірибенің аздығы, мамандарды даярлау мен жұмыс 
берушілердің арасындағы арақатынастың әліде болса  формалды түрде 
жүзеге асыруы, қайта даярлау курстарының мемлекет тарапынан талаптардың 
қатаңдығы, жас адамдарпдың жұмыстағы мүдделерінің қорғалмауы белең 
алуда. Бұл мәселені түбегейлі зерттеу үшін қазіргі жұмыспен қамтудың 

қолданыстағы моделін зерттеу қажет. Алдымен жастар деген анықтамаға 
тоқталып шетелдердегі тәжірибелерге талдау жасайық. Мақалада  «жастар» 
түсінігінің шетелдердегі шектік жасына назар аударады. Сонымен қатар, 
жұмыспен қамтылудың шетелдік бағдарламаларын талдайды. Зерттеудің 
басты мақсаты - жастар арасындағы жұмыссыздықтың моделін зерттей 
келе жастардың жұмыспен қамтылуының қазіргі жай-күйін талдау және 
халықаралық тәжірибе мен өңірлік еңбек нарығының ерекшеліктерін ескере 
отырып, өңірдегі жастарды жұмыспен қамту моделін жетілдіру. Жұмыстың 
зерттеу әдістемесі статистикалық мәліметтер негізінде салыстырмалы 
тұрақтылығын анықтау, SWOD талдау арқылы шетелдік тәжірибелерге 
сүйене отырып артықшылықтарын  Қазақстандық жүйеге ендіруді ұсыну. 
Жалпы зерттеудің ғылыми әдістерін қолдану арқылы методологиялық  
тұжырымдар жасау. Зерттеу нәтижесінде жастарды жұмысқа орналастырудың 
талданған Халықаралық еңбек ұйымы (ХЕҰ) және Еуропалық Одақ сияқты 
халықаралық ұйымдар ұсынған бағдарламалар жастарды жұмыспен қамту 
мәселелерін шешудің әртүрлі тәсілдері бар екенін көрсетті. Талдау негізінде 
және халықаралық тәжірибені ескере отырып, Ақтөбе облысында жастарды 
жұмыспен қамту моделін жетілдіру бойынша жұмыс берушілермен кеңес құру, 
жас қызметкерлердің мүддесін қорғайтын және ұсыныстарын жүзеге асыратын 
өз алдына кәсіподақтардың қалыптасуы сияқты ұсыныстар әзірлеу, бұл одан 
әрі зерттеулер мен практикалық іске асыру үшін негіз бола алады.

скандинавиалық

Аннотация. Последние статистические данные о занятости молодежи на 
рынке труда заставляют задумываться общество. В процессе трудоустройства 
среди молодежи наблюдается недостаток опыта, отношения между подготовкой 
специалистов и работодателями по-прежнему формальны, жесткие требования 
государства к курсам переподготовки и недостаточная защита интересов 
молодежи на рабочем месте. Чтобы фундаментально изучить этот вопрос, 
необходимо изучить действующую модель занятости. В данной статье 
рассматривается определение молодежи и анализируется опыт, накопленный 
за рубежом. Статья начинается с уточнения предельного возраста понятия 
"молодежь" в зарубежных странах.Кроме того, анализируются программы 
трудоустройства за рубежом. Основная цель исследования – проанализировать 
текущее состояние занятости молодежи путем изучения модели безработицы 
среди молодежи и предложить пути совершенствования модели занятости 
молодежи в регионе на основе международного опыта и особенностей 
регионального рынка труда. Определить относительную стабильность 
исследовательской методологии работы на основе статистических данных, 
предложить внедрение преимуществ в казахстанскую систему на основе 
зарубежного опыта посредством SWOD-анализа. Делать методологические 
выводы с использованием общенаучных методов исследования. Для 
достижения цели исследования была проанализирована занятость молодежи, 
и программы, предложенные международными организациями, такими как 
Международная организация труда (МОТ) и Европейский союз, показали, 
что существуют различные способы решения проблем занятости молодежи. 
Основываясь на анализе и принимая во внимание международный опыт, 
налаживание консультаций с работодателями по совершенствованию 
модели трудоустройства молодежи в Актюбинской области, формирование 
независимых профсоюзов, которые защищают интересы молодых работников 
и реализуют их предложения, это может стать основой для дальнейших 
исследований и практической реализации.

Ключевые слова: рынок труда, занятость, молодежная практика, биржа 
труда, модели трудоустройства, европейские, американские, скандинавские

Кіріспе
2022 жылғы 1 қыркүйектегі Қазақстан халқына Жолдауында Қасым-

Жомарт Тоқаев: «Жастарға жан-жақты қолдау көрсету  —  мемлекетіміздің 

басты міндетінің бірі. Еңбекпен қамтитын түрлі шаралар арқылы келесі жылы 
100 мың жасты жұмысқа орналастыруымыз керек. Жастардың кәсіпкерлік 
бастамаларына қолдау көрсету жалғасады» (Тоқаев, 2022). 

Еңбек нарығы - нарықтық экономиканың күрделі элементі болып табылады. 
Онда жұмыс берушілер мен жұмысшылардың мүдделері оңтайлы еңбек 
бағасын және жұмыс жағдайларын анықтауда кездеседі, сонымен қатар 
қоғамдық өмірдегі көптеген әлеуметтік-экономикалық өзгерістер көрсетіледі. 
Еңбек нарығынсыз нарықтық экономиканы елестету мүмкін емес, ол қоғамдық 
қажеттіліктер мен меншік нысандарының құрылымына сәйкес еңбек пен 
өндіріс тиімділігінің критерийі бойынша шаруашылық салалары, қызмет 
түрлері мен нысандары бойынша қоғамдық еңбекті бөлу және қайта бөлу 
механизмінің функцияларын біріктіреді.

Жұмыспен қамтылғандарға зерттеу жасалу алдында «Жастар» алдымен 
термин ретінде қай жастан саналады және оның Қазақстандағы шегі мен 
шетелдік шектік жасы қандай екенін анықтау бойынша әртүрлі қарама-
қайшылықтардың қалыптасқанын зерттеу барысында көретін боламыз.

1995 жылы Біріккен Ұлттар Ұйымының Бас Ассамблеясы қабылдаған «2000 
жылға дейінгі және одан кейінгі жастарға қатысты дүниежүзілік іс — қимыл 
бағдарламасына» сәйкес, 15 пен 24 жас аралығындағы адамдар тобы жастарға 
жатқызылды (http://www.un.org/ru/ga/50/docs/50res.shtml, 2023).

Сонымен бірге, 2015 жылы Біріккен Ұлттар Ұйымының Қауіпсіздік кеңесі 
жастардың құрамына 18 бен 29 жас аралығындағы адамдар кіретінін, бұл 
терминді анықтаудың ұлттық және халықаралық деңгейде болуы мүмкін 
нұсқалары бар екенін, соның ішінде Бас Ассамблеяның қарарларында 
қамтылған жастардың анықтамасы бар екенін атап өтті (URL: http://www.
un.org/ru/sc/documents/resolutions/2015). 

Жастарды жұмыспен қамтудың әртүрлі елдер мен аймақтарда қолданылатын 
бірнеше модельдері бар. Олардың кейбірі жоғары білімі бар жастарды қолдауға 
бағытталса, енді бірі жеткілікті жұмыс тәжірибесі мен білімі жоқтарды қолдауға 
бағытталған. Бұл зерттеулерді де жұмыс беруші мен жұмыссыз арасындағы 
мүдделі тараптардың қанағаттанбауынан байқайтын боламыз.

Жастар арасындағы тағылымдамалар мен тәжірибелер жүйесі, оқыту және 
қайта даярлау бағдарламалары, мемлекеттік қолдау бағдарламалары, әлеуметтік 
серіктестік бағдарламаларының моделдерін қарастыратын боламыз.

Осылайша, жастар Қазақстандағы мемлекеттік саясаттың басым 
бағыттарының бірі болып табылады және үкімет жастардың жұмыспен 
қамтылуы мен кәсіпкерлік қызметін қолдау шараларын белсенді әзірлеп, 
енгізуде. Жастардың жұмыспен қамтыл уы экономикалық өсу мен әлеуметтік 
дамудың негізгі факторларының бірі болып табылады. Дегенмен, жастар 
арасындағы жұмыссыздықтың өсуі, жұмыс орындарының тұрақсыздығы және 
білім беру бағдарламалары мен кәсіптік дағдылардың жұмыс берушілердің 
талаптарына сәйкес келмеуі сияқты еңбек нарығындағы қазіргі тенденциялар 
жастарды жұмыспен қамту үлгілерін терең талдауды және жетілдіруді қажет 
етеді. Бұл тақырыпты зерттеудің өзектілігі Ақтөбе облысында жастарды 

жұмыспен қамтудың тиімділігін арттыру жолдарын анықтау, сондай-ақ өңірлік 
және жергілікті билік үшін ұсынымдар әзірлеу болып табылады.

Әдістер мен материалдар
Ғылыми әдебиеттер мен дереккөздерді логикалық жүйелеу арқылы халықты 

жұмыспен қамтудың теориялық аспектілерін, еңбек нарығы мен жұмыспен 
қамту саясатының бағдарламаларын SWOD талдау жасау арқылы тұжырымдар 
жасақтаған.  Жастар арасындағы жұмыссыздықтың тарихын, әлемнің әртүрлі 
елдерінде жұмыспен қамту ерекшеліктерін және шетелдік тәжірибені дедукция 
және индукция әдістерімен зерттеу.

Деректерді статистикалық талдау: Ақтөбе облысындағы және басқа 
өңірлердегі жастардың жұмыспен қамтылу жағдайы туралы статистикалық 
деректерді, сондай-ақ жастар арасындағы еңбек нарығы мен жұмыссыздық 
сипаттамалары туралы деректерді жинау, өңдеу және талдау. Ақтөбе облысында 
халықты жұмыспен қамтуға жәрдемдесу бойынша белсенді жұмыстардың 
бағытын айқындағандай болды. 

Сапалық және социологиялық талдау: Ақтөбе өңіріндегі жастарды жұмыспен 
қамтудың қазіргі заманғы саясатын зерттеп қорытынды ұсыныстар даярланды,  
сондай-ақ,  жастарды жұмыспен қамту саласындағы табысты тәжірибелер мен 
инновациялық тәсілдердің мысалдарын салыстырмалы талданды.

Жүргізілген талдау негізінде өңірдің ерекшелігін және халықаралық 
тәжірибені ескере отырып, Ақтөбе облысында жастарды жұмыспен қамту 
моделін жетілдіру бойынша ұсыныстар әзірлеу.

Нәтижелер және оларды талқылау 
Қазақстандағы қазіргі саяси, экономикалық, технологиялық, экологиялық 

ахуал жастарды ұлттық экономиканың тұрақты дамуын қамтамасыз ету 
міндетін шешуге тарту өзекті мәселелердің бірі болып табылады.

Жұмыспен қамтуды және еңбек нарығының қызмет ету механизмін 
зерттеуде әртүрлі теориялық тәсілдері бар. Жастар арасындағы жұмыспен 
қамтуды зерттемес бұрын «жастар» терминіне тоқталып кетейік.

Жастар үшін әлемдік деңгейде жалпы қабылданған жас шекаралары жоқ. 
Үлкен энциклопедиялық сөздікте «жастар» түсінігі «жас ерекшеліктерінің 
жиынтығынан, әлеуметтік жағдайдың ерекшеліктері және әлеуметтік жүйемен, 
мәдениетпен, әлеуметтену заңдылықтарымен, осы қоғамды тәрбиелеумен 
анықталатын осы және басқа да әлеуметтік-психологиялық қасиеттер негізінде 
бөлінетін әлеуметтік-демографиялық топ» ― деп түсіндіріледі (Большой 
энциклопедический словарь, 1998). 

Қазақстанда 2023 жылғы 26 ақпанда күшіне енген «Мемлекеттік жастар 
саясаты туралы» 2015 жылғы 9 ақпандағы № 285-V  заңына енгізілген 
өзгерістерге сәйкес Қазақстандағы жастар тобына 14 пен 35 жас аралығындағы 
адамдар айқындалады (URL: https://adilet.zan.kz/kaz/docs/Z1500000285 , 2023).

Бұл жасөспірімдерден, студенттерден және жас жұмысшылардан бастап 
көптеген адамдарды қамтитын жас ауқымы болып келіп,  табысты жұмысқа 
орналасу және мансапты дамыту үшін қолдау мен ерекше жағдайларды қажет 
ететін маңызды әлеуметтік топ болып табылады. Осылайша, 2023 жылға 

арналған статистикалық деректер бойынша 14 пен 35 жас аралығындағы 
жастар Қазақстандағы еңбекке қабілетті халықтың шамамен 53 % құрайды. Бұл 
дегеніміз, жастар тек маңызды әлеуметтік топ бола қоймай, еңбек белсенділігіне 
және елдің экономикасы мен әлеуметтік саласын дамытуда үлкен маңызға ие.

Жастар қазіргі кезеңде еңбек әлеуеті жоғары, сонымен қатар әлеуметтік 
және еңбек ұтқырлығы бар негізгі өндіргіш күштердің бірі. 

Жастарды жұмыспен қамту ерекшелігі — бұл 14 пен 35 жас аралығындағы 
жастардың жұмыс іздеу және табу процесіне тән ерекшеліктер жиынтығы. 
Мұндай ерекшеліктерге, мысалы, мамандық пен мансаптық жоспарларды 
таңдаудағы тұрақсыздық пен белгісіздіктің жоғары деңгейі, жұмыс тәжірибесі 
мен білімінің жетіспеушілігі және жалақының төмен деңгейі жатқысуға 
болады.

Жастардың жұмысты іздеу кезінде бірқатар ерекше мәселелерге тап 
болады. Жастарды жұмыспен қамту модельдерін талдау кезінде әртүрлі 
тәсілдердің артықшылықтары мен кемшіліктерін бағалау маңызды. Әр түрлі 
модельдер жастарды жұмыспен қамтуды қолдаудың әртүрлі стратегиялары 
мен құралдарын ұсына алады.

Халықаралық еңбек ұйымы (ХЕҰ) және Еуропалық Одақ сияқты халықаралық 
ұйымдар ұсынатын халықаралық жұмыспен қамту бағдарламалары бар. 
Мысалы, ХЕҰ-да жастардың еңбек нарығына қол жетімділігін жақсартуға 
және жаңа жұмыс орындарын құруға бағытталған «жастарды жұмыспен 
қамту» бағдарламасы бар. Аталмыш бағдарламалар бойынша талдама жасап 
көрейік.

Тағылымдамалар мен тәжірибелер жүйесі жастарға кәсіби қызығушылықтары 
мен мансаптық жоспарларына сәйкес келетін салада практикалық дағдылар 
мен тәжірибе алуға мүмкіндік беретін жағдайда тиімді болады. 

Оқыту және қайта даярлау бағдарламалары, егер олар жастарға кәсіби 
дағдыларын арттыруға және еңбек нарығындағы жағдайларды жақсартуға 
мүмкіндік берсе, тиімді болады. 

Жастарды мемлекеттік қолдау бағдарламалары қаржылық көмек, білім 
берудің қолжетімділігін арттыру, жаңа жұмыс орындарын ашу және әлеуметтік 
қолдау сияқты артықшылықтарға ие.

Әлеуметтік серіктестік бағдарламалары мемлекет, жұмыс берушілер және 
кәсіподақтар арасындағы ынтымақтастыққа негізделген.

Халықаралық жұмыспен қамту бағдарламалары, жастарға өз елінен тыс 
жерде жұмыс істеуге және олардың кәсіби тәжірибесін кеңейтуге мүмкіндік 
береді.

Моделдеу жүйелерінің артықшылықтары мен кемшіліктері 2 кестеде нақты 
көрсетілген.

Кесте 1. Моделдеу жүйелерінің артықшылықтары мен кемшіліктері

Моделдеудің түрлері Артықшылықтары Кемшіліктері
Тағылымдамалар мен 
тәжірибелер жүйесінің 
артықшылықтары мен 
кемшіліктері

1.Мансап жолын енді бастаған 
жастарға тағылымдамалар мен 
тәжірибелер өз саласында жұмыс 
тәжірибесін алуға мүмкіндік 
береді.
2.Кәсіби дағдыларды дамыту. 
Жастар тәжірибе кезінде 
өздерінің кәсіби дағдыларын 
дамытып, нақты жобалар мен 
міндеттерге қатыса алады.
3.Оқуды бітіргеннен кейін 
немесе жаңа жұмысқа ауысқан 
кезде жұмысқа орналасуға жақсы 
мүмкіндік бола алады.
4.Кәсіби байланыстар шеңберін 
кеңейту. 

1.Табыс табудағы шектеулер. 
2.Жұмыс мерзімінің 
белгісіздігі. Тағылымдамалар 
мен тәжірибелердің уақыт 
бойынша шектелуі жастардың 
мансабын жоспарлауда 
белгісіздік тудыруы мүмкін.
3.Мансаптық мүмкіндіктердің 
шектеулілігі. 
4.Құқықтарды қорғаудың 
жеткіліксіз дәрежесі. 

Оқыту және қайта даярлау 
бағдарламаларының 
артықшылықтары мен 
кемшіліктері

1. Оқыту және қайта даярлау 
арқылы біліктілікті арттыру. 
2.Жаңа технологиялар мен 
еңбек нарығының талаптарына 
бейімделу. 3.Қаржылық қолдау. 
Кейбір оқыту және қайта даярлау 
бағдарламалары жастарға 
қаржылық қолдау көрсетеді, 
бұл оқу процесін және жаңа 
жұмысқа ауысуды айтарлықтай 
жеңілдетеді.
4. Жұмысқа орналасу 
мүмкіндіктерін арттыру. 

1. Уақыт пен қаражатты 
инвестициялау қажеттілігі. 
2.Жоғары сапалы білім 
алуға әрқашан мүмкін бола 
бермейді. 
3.Дұрыс бағдарламаны таңдау 
қажеттілігі. Тиісті оқу немесе 
қайта даярлау бағдарламасын 
таңдау әрдайым оңай бола 
бермейді, әсіресе жастардың 
осы салада тәжірибесі 
болмаса.
4.Жұмысқа орналасу 
кепілдігінің болмауы. 

Мемлекеттік қолдау 
бағдарламаларының 
артықшылықтары мен 
кемшіліктері

1.Қаржылық қолдау. 
Мемлекеттік жастарды қолдау 
бағдарламалары өз бизнесін 
ашу  немесе білімін алу сияқты 
әртүрлі мақсаттарға қаржылық 
көмек көрсетеді.
2.Білім берудің қолжетімділігін 
арттыру. Мемлекеттік 
бағдарламалар қаржылық 
кедергілерді азайтып, білім 
мен біліктілікке қол жеткізуді 
қамтамасыз ете алады.
3.Жаңа жұмыс орындарын 
құру. 4.Әлеуметтік қолдау. 
Мемлекеттік бағдарламалар 
жастарға тұрғын үй көмегі 
бағдарламалары, жеңілдетілген 
несиелер және т.б. әлеуметтік 
қолдау көрсетеді.

1.Қаржыландырудың 
жеткіліксіздігі. Кейбір 
мемлекеттік қолдау 
бағдарламалары 
қаржыландырудың 
жеткіліксіздігіне тап болуы 
мүмкін, бұл осы қолдауды 
пайдалана алатын жастар 
санының шектелуіне әкеледі.
2. Бюрократиялық кедергілер. 
3.Жас шектеулері. 4. 
Қолдаудың біркелкі бөлінбеуі. 
Кейбір мемлекеттік қолдау 
бағдарламалары аймақтар 
бойынша біркелкі бөлінбеуі 
мүмкін, бұл жастардың 
қолдауға қол жетімділігінің 
біркелкі болмауына әкеледі.

Әлеуметтік серіктестік 
бағдарламаларының 
артықшылықтары мен 
кемшіліктері

1.Жұмыс сапасын жақсарту. 
2.Қосымша жұмыс орындарын 
құру.Жұмыс берушілер мен 
жұмысшылар арасындағы 
ынтымақтастық жаңа жұмыс 
орындарын құруға ықпал етеді, 
бұл жастардың жұмыспен 
қамтылуына оң әсер етеді.
3.Жалақыны көтеру. Әлеуметтік 
серіктестік бағдарламалары 
жұмысшылардың жалақысының 
өсуіне ықпал етуі мүмкін.
4. Әлеуметтік қорғау деңгейін 
арттыру. 

1.Шектеулі қамту. 
2.Тұрақтылықтың 
жеткіліксіздігі.
Әлеуметтік серіктестік 
бағдарламалары еңбек 
нарығындағы экономикалық 
жағдай өзгерген кезде 
тұрақсыз және тиімсіз болуы 
мүмкін.
3.Толық емес ынтымақтастық. 
4.Тиімділікті бағалаудағы 
қиындықтар.

Халықаралық 
жұмыспен қамту 
бағдарламаларының 
артықшылықтары мен 
кемшіліктері

1. Жұмысқа орналасу 
мүмкіндіктерін кеңейту. 
Халықаралық жұмыспен қамту 
бағдарламалары жастарға өз 
елінен тыс жерлерде жұмыс 
істеуге мүмкіндік береді, бұл 
олардың мансаптық 
мүмкіндіктері мен жұмыс 
тәжірибесін кеңейте алады.
2.Біліктілікті арттыру. 
3.Халықаралық байланыстарды 
дамыту. Халықаралық жұмыспен 
қамту бағдарламасына қатысу 
халықаралық байланыстарды 
дамытуға және халықаралық 
байланыстарды нығайтуға ықпал 
етеді.
4.Мәдени сауаттылықты арттыру.

1.Шектеулі қол жетімділік. 
Халықаралық жұмыспен 
қамту бағдарламасына қатысу 
жас, білім және басқа да 
талаптармен  шектеулердің 
болуы.
2. Визалар мен 
жұмысқа рұқсаттарды 
алу қиындықтары. 
Халықаралық жұмыспен 
қамту бағдарламаларына 
қатысушылар визалар мен 
жұмысқа рұқсаттарды алуда 
қиындықтары.
3.Мәдени және тілдік 
кедергілер.

*Ескерту: Ресми мәліметтер негізінде авторлармен құрастырылған

Зерттеу барысында модельдердің барлық артықшылықтары мен 
кемшіліктерін ескере отырып, жастарды жұмыспен қамтудың әр моделінің 
өзінің күшті және әлсіз жақтары бар деген қорытынды жасауға болады, ал 
ең қолайлысын таңдау аймақтағы нақты жағдайлар мен қажеттіліктерге 
байланысты.

Жастардың жұмыспен қамтылу жағдайын талдау-бұл әдетте 14 пен 35 жас 
аралығындағы жастарға қатысты еңбек нарығындағы жағдайды зерттеуге 
бағытталады. Жастар елдің маңызды әлеуметтік тобы болып табылып және 
жастардың еңбек нарығына табысты кірігуі елдің әлеуметтік — экономикалық 
дамуы үшін айтарлықтай маңызға ие. Сурет 1-те көрсетілген деректерге сәйкес 
Ақтөбе өңіріндегі жастардың көпшілігі жоғары немесе техникалық білім алуға 
ұмтылатындығын көруге болады, бұл еңбек нарығын дамытудың оң факторы 
болып табылады. Білім берудің жоғары деңгейі еңбек өнімділігінің өсуіне, 
сондай-ақ жастардың жұмысқа орналасу ықтималдылығын көтереді.  

*Ескерту: Ресми мәліметтер негізінде авторлармен құрастырылған
Сурет 1. Ақтөбе облысының 2022 жылы еңбек нарығындағы жастардың білім деңгейі, 

пайызбен
(Figure 1. The level (in percentages) of education of young people in the labor market of the Aktobe 

region in 2022)

Кесте 2-де  көрсетілгендей 2022 жылы Ақтөбе өңірінде жұмыспен қамтылған 
жастардың экономикалық қызмет түрлерінде Өнеркәсіп пен Көтерме және 
бөлшек саудада сату, автомобильдерді және мотоциклдерді жөндеу салаларында 
ең көп жастар жұмыс жасайтын болса, сумен жабдықтау, қалдықтарды жинау, 
өңдеу және жою, ластануды жою жөніндегі қызмет пен электр энергиясымен, 
газбен, бу беру және ауаны кондиционерлеумен жабдықтау салаларында ең аз 
жастар жұмыс жасайды.Бұл салалардың мамандарын әліде болса даырлауды 
қажет етеді.

Кесте 2. Ақтөбе облысындағы 2022 жылы  жұмыспен қамтылған жастардың экономикалық 
қызмет түрлеріндегі салалар арақатынасы, пайызбен

Салалар бойынша Көрсеткіш пайызбен

Ауыл, орман,балық шаруашылығы 2
Өнеркәсіп 1
тау-кен өндіру өнеркәсібіжәне карьерлерді қазу 1
өңдеу өнеркәсібі 1
электор энергетикасы, газбен,бу беру және ауаны кондиценерлеу 
жабдықтау 3
сумен жабдықтау, қалдықтарды жинау, өңдеу және жою, ластауды жою 
жөніндегі қызмет 2
Құрылыс 5
Көтерме және бөлшек сауда сату, автомобилдерді және мотоциклдерді 
жөндеу 10
Көлік және жинақтау 4
Тұру және тамақтану бойынша қызмет көрсету 2
Ақпарат және байланыс 3

Қаржы және сақтандыру қызметі 3
Жылжымайтын мүлікпен операциялар 5
Кәсіби , ғылыми және техникалық қызмет 13
Әкімшілік және қосалқы қызмет көрсету саласындағы қызмет 8
Мемлекеттік басқару және қорғаныс, міндетті әлеуметтік 
қамсыздандыру 4
Білім беру 1
Денсаулық сақтау және халыққа әлеуметтік қызмет көрсету  1
Өнер, ойын  -сауық және демалыс 6
Көрсетілген қызметтің өзгеде түрлерін ұсыну 18

*Ескерту: Ресми мәліметтер негізінде авторлармен құрастырылған

Сурет 2-де көрсетілгендей 2001 жылдан бастап Ақтөбе өңіріндегі жастар 
жұмыссыздығынын деңгейі 2013 жылға дейін күрт төмендеп, 2022 жылға 
дейін 3,3 % көрсеткішінен аспады. Бұл мемлекеттік билік пен жеке сектордың 
жастарды жұмыспен қамтуды үшін қабылдаған шаралары тиімді болып, 
жұмыссыз жастар санының айтарлықтай төмендеуіне әкелгенін көрсетеді.

*Ескерту: Ресми мәліметтер негізінде авторлармен құрастырылған
Сурет 2. 2001–2022 жылдар аралығындағы Ақтөбе облысындағы жастар жұмыссыздығының 

деңгейі, пайызбен
(Figure 2. The rate of youth unemployment rate in Aktobe region for the period from 2001 to 2022)

Жастардың жұмыссыздығын төмендету, жұмысқа орналасуға жәрдем-
десу және жастардың жұмыс тәжірибесін жинақтау үшін мемлекеттік 
органдар облыста әр түрлі іс-шараларды белсенді өткізуде. Олардың 
ішінде «Еңбек» Нәтижелі жұмыспен қамтуды және жаппай кәсіпкерлікті 
дамытудың мемлекеттік бағдарламасындағы үшінші бағытқа ерекше 
назар аударылуда(URL: https://adilet.zan.kz/kaz/docs/P1800000746, 2023). 
Үшінші бағыт шеңберінде жастар практикасына қабылдау, бірінші 

жұмыс орнына жұмысқа орналастыру («бірінші жұмыс орны» жобасы) 
және зейнеткерлік жасқа жақындаған жұмыскерлердік тәжірибесін алып, 
кейінен оларды ауыстыра отырып жұмысқа орналастыру («ұрпақтар 
келісімшарты» жобасы) ұйымдастырылуда (URL: https://jetprogramusa.
org/, 2023). 

Жастар тәжірибесі ― алған кәсіп бойынша бастапқы жұмыс 
тәжірибесін жинақтау мақсатында техникалық және кәсіптік, 
ортадан кейінгі, жоғары және жоғары оқу орнынан кейінгі білім беру 
бағдарламаларын іске асыратын білім беру ұйымдарының түлектеріне 
арналған еңбек қызметінің түрі. Оған 29 жасқа толмаған, соңғы үш 
жылда өз мамандығы бойынша жұмыс таппаған жастар қатыса алады. 
Сурет 3-де көрсетілгендей 2020–2022 жылдары жастар тәжірибесіне 
7 905 адам бағытталды. Әлеуметтік жұмыс орындарында жұмыстарын 
аяқтаған адамның ішінен 49,5 %-ы немесе 3 915 адам тұрақты жұмысқа 
орналасты. 

 

*Ескерту: Ресми мәліметтер негізінде авторлармен құрастырылған
Сурет 3. 2020  —  2022 жылдары жастар тәжірибесіне қатысқан және жастар тәжірибесін 

аяқтағаннан кейін тұрақты жұмысқа орналасқан адамдар саны
(Figure 3. The number of people who participated in youth practice in 2020–2022 and got a 

permanent job after completing youth practice)

Алғашқы жұмыс орны  —  бұл 29 жастан аспаған жастар үшін бірінші 
жұмыс орнында кәсіби білім мен дағдыларды беруге бағдарланған жоба. 
Бірінші жұмыс орнындағы  жұмыс ұзақтығы 18 айдан аспайды, аяқталғаннан 
кейін қатысушыға кемінде 12 ай мерзімге тұрақты жұмыс орны беріледі. Сурет 
4-да  көрсетілгендей 2020–2022 жылдары алғашқы жұмыс орындарына 295 
адам жіберілуге жоспарланды. Жоспар 102%- ға орындалып алғашқы жұмыс 
орындарына 300 адам жіберілді.

*Ескерту: Ресми мәліметтер негізінде авторлармен құрастырылған
Сурет 4. 2020–2022 жылдары алғашқы жұмыс орындарына жіберілуге жоспарланған және 

жіберілген адамдар саны
(Figure 4. The number of people planned and sent to the first jobs in 2020–2022)

Ұрпақтар келісім-шарты — бұл зейнеткерлік жастағы жұмыс істейтін 
қызметкерлердің жинақталған тәжірибесі мен дағдыларын беру үшін 6 айдан 
аспайтын арнайы құрылған жұмыс орны. Ұрпақтар келісімшартына 29 жастан 
аспаған, оқуды 2 жыл бұрын бітірген оқу орындарының түлектері қатысады. 
Сурет 5-да көрсетілгендей 2020–2022 жылдары ұрпақтар келісім-шарты 
бойынша жіберілуге жоспарланған 271 адамның 244 адамы жіберіліп, жоспар 
90%- ға орындалды (URL: https://www.stat.gov.kz/, 2023).

*Ескерту: Ресми мәліметтер негізінде авторлармен құрастырылған
Сурет 5. 2020–2022 жылдары ұрпақтар келісім-шарты бойынша жұмыс орындарына жіберілуге 

жоспарланған және жіберілген адамдар саны
(Figure 5. The number of people scheduled and admitted to workplaces under the generational 

contract in 2020–2022)

Осы іс-шараларды өткізу нәтижесінде жастар жұмыс тәжірибесін жинауға, 
жаңа мамандықтарды игеруге және тұрақты жұмыс орнын табуға мүмкіндік 
алады. Бұл еңбек өнімділігінің өсуіне, жастар жұмыссыздығының төмендеуіне 

және жас ұрпақтың өмір сүру сапасын арттыруға ықпал етеді. Осылайша, 
отанымыз жастарды еңбек нарығына интеграциялауда және олардың елдің 
экономикалық өміріне қатысуын ынталандыруда маңызды рөл атқарады.

Осы іс-шараларды өткізу нәтижесінде жастар жұмыс тәжірибесін жинауға, 
жаңа мамандықтарды игеруге және тұрақты жұмыс орнын табуға мүмкіндік 
алады. Бұл еңбек өнімділігінің өсуіне, жастар жұмыссыздығының төмендеуіне 
және жас ұрпақтың өмір сүру сапасын арттыруға ықпал етеді. Осылайша, 
отанымыз жастарды еңбек нарығына интеграциялауда және олардың елдің 
экономикалық өміріне қатысуын ынталандыруда маңызды рөл атқарады.

Ақтөбе облысында жастарды жұмыспен қамту моделін келесі тетіктер 
арқылы жетілдіру жолдары ұсынылды: жоғары оқу орнынан кейінгі үлестірім, 
жастар үшін кәсіподақ құру және университеттер жанынан жұмыс берушілер 
кеңесін ашу. Сурет 5-те Ақтөбе облысындағы жастарды жұмыспен қамту 
моделін жетілдіру жолдары көрсетілген.

 

*Ескерту: Ұсыныстар негізінде авторлармен құрастырылған
Сурет 5. Ақтөбе облысындағы жастарды жұмыспен қамту моделін жетілдіру бойынша 

ұсыныстар
(Figure 6. Recommendations on improving the youth employment model in Aktobe region)

Жоғары оқу орнынан кейінгі үлестірім. Өткен жылдардың тәжірибесіне 
жүгінсек, КСРО-да жоғары және орта оқу орындарын бітіргеннен кейін 
жастардың жұмыссыздығы мүлдем дерлік жоқ екенін көреміз. Бұл жастарды 
жұмысқа орналастыруда, атап айтқанда, жоғары оқу орнынан кейінгі үлестірім 
мемлекеттік көмек көрсетудің нақты жүйесімен байланысты болған.

Үлестірім бойынша жұмысқа орналастыру - жоғары оқу орнын бітірушінің 
өзі үшін де, жұмыс беруші үшін де белгілі бір мерзімге міндетті түрде жұмысқа 
орналастыру тәжірибесі болып табылады. 

Үлестірім университетте оқудың соңғы айларында жүргізіліп, арнайы 
комиссия түлектерді тиісті бөлімдердің бұйрығына сәйкес осы бейіндегі 
мамандар қажет ететін кәсіпорындар мен ұйымдарға жұмысқа орналастырды.

Үлестірім тәсілін елімізге енгізу үшін мемлекеттік грант алу құрылымын сәл 
өзгерту ұсынылады. Талапкер университетке қабылданған кезде оқу орнымен 
келісім-шартқа отырады. Осыған байланысты, келісім-шартқа мемлекет 
талапкердің оқуды бітіргеннен кейін кәсіпорын таңдау мүмкіндігімен бірінші 
жұмыс орнын тауып береді деген тармақты, сондай-ақ  жас маман жоғары 
оқу орнын бітіргеннен кейін мамандығы бойынша кемінде үш жыл жұмыс 

істеуі тиіс екендігі туралы ақпаратты енгізу қажет. Осы орайда мемлекет грант 
бойынша оқыған жас мамандардың білім алуына жұмсалған қаржыны ақтай 
алады. Жоғары оқу орнына ақылы негізде оқуға түсетін талапкерлер де оқу 
орнын бітіргеннен кейін оларды бірінші жұмыс орнымен қамтамасыз ету 
туралы тармақ болатын шартқа қол қояды, алайда олар үлестірім бойынша 
жұмыс істеуден бас тарту құқығын сақтайды.

Жастар кәсіподағын құру. Соңғы жылдары бүкіл әлем бойынша кәсіподақтар 
ықпалы мен мүшелерін тез жоғалтуда. Әртүрлі елдерде бұл түрлі себептермен 
бірқатар әлеуметтік-экономикалық және саяси факторларға байланысты. Бұл 
тенденцияға қарсы тұру үшін кәсіподақтар көбінесе жаңа мүшелерді тарту, 
қауымдастықтарды біріктіру және коалиция құру сияқты жаңа стратегияларды 
қабылдау арқылы өз беделін жақсартуға күш салуда. Осы тәсілдердің 
барлығының негізгі идеясы дәстүрлі түрде кәсіподақ қозғалысына белсенді 
қатыспайтын топтардың, соның ішінде еңбекші жастардың көз алдында 
кәсіподақтардың тартымдылығын арттыру болып табылады.

Жұмыс берушілер кеңесі жұмыс берушілер, жергілікті атқарушы орган, 
бизнес-қауымдастықтар және университет өкілдерінің тәуелсіз ерікті бірлестігі 
негізінде құралады.

Жұмыс берушілер кеңесі көптеген міндеттерді шешеді, оның ішінде:
- түлектердің құзыреттерін қалыптастыру кезінде жұмыс берушілердің 

ұсынымдарын ескере отырып, кәсіптік білім беруді дамытуға жәрдемдесу;
- білім беру бағдарламаларын, оқу жоспарларын және элективті пәндер 

каталогын әзірлеуге қатысу;
- нарық сұраныстарына сәйкес оқу бағдарламаларын жетілдіру бойынша 

ұсыныстарды талдау;
- білім беру процесіне, практикаға және инновациялық қызметті қолдауға 

тарту.
Осылайша, жоғары оқу орындарының түлектерін үлестіру, жастар 

кәсіподақтары мен жұмыс берушілер кеңестері сияқты жастарды жұмыспен  
қамту моделін дамытудың ұсынылған әдістерін пайдалана отырып, Ақтөбе 
облысында жастар жұмыссыздығын төмендетуге қол жеткізуге болады.

Қорытынды
Халықаралық тәжірибені талдау және еңбек нарығындағы заманауи 

үрдістерді есепке алу негізінде Ақтөбе облысында жастарды жұмыспен қамту 
моделін жетілдіру бойынша ұсыныстар әзірленді.

Білім беру бағдарламаларына және жоғары білікті мамандарды даярлауға 
қатысты маңызды мәселелерді шешу, сондай-ақ түлектерді жұмысқа 
орналастыруға жәрдемдесу бойынша нақты бастамаларды әзірлеу мақсатында 
жұмыс берушілер мен университеттер өкілдері үшін пікірталас алаңы ретінде 
әрекет ететін жұмыс берушілер кеңестерін құру.

Жас мамандарды жоғары оқу орнынан кейінгі үлестірім жүйесін құру, бұл 
түлектердің кәсіптік салаға неғұрлым тиімді интеграциялануын қамтамасыз 
етеді.

Жас қызметкерлердің мүддесін қорғайтын, оларды әлеуметтік қорғауды 
қамтамасыз ететін жастар кәсіподақтарын құру. Кәсіподақтар жастарды 
жұмыспен қамтуды қалыптастыруға және жұмыс берушілермен өзара іс-қимыл 
жасауға белсенді қатысуы керек.

Осылайша, әзірленген ұсыныстар жастардың, жұмыс берушілердің, 
мемлекеттің және кәсіби ұйымдардың өзара іс-қимылына негізделген Ақтөбе 
облысында жастарды жұмыспен қамтудың неғұрлым тиімді моделін құруға 
мүмкіндік береді.

